
131

ग्रंथपाल हा माहिती स्रोत आणि वाचक यांच्यामधील 
दुवा समजला जातो. वाचकांना  आवश्यक ती 
अद्ययावत माहिती अत्यल्प वेळात प्राप्त करून दणेे हे 
ग्रंथपालाचे सर्वात महत्वाचे कार्य आहे. त्यासाठी 
ग्रंथपाल ग्रंथालयीन वाचनसंग्रह आणि संदर्भ साधने 
यांच्या साहाय्याने वाचकांना हवी असलेली माहिती 
देण्याचे कार्य करत असतो. संदर्भ साधनांमध्ये प्रामुख्याने 
शब्दकोश, विश्वकोश, निर्देशिका, विविध विषयांचा 
ग्रंथसंग्रह, नियतकालिके, विविध उपलब्ध इ-स्रोत 
इत्यादींचा समावेश होतो. वाचकांच्या प्रश्नांची 
समाधानकारक उत्तरे आणि त्यांना अपके्षित असलेली 
माहिती या सर्व संदर्भ साधनांच्या साहाय्याने देण्याचा 
प्रयत्न केला जातो. ह्यालाच संदर्भ सेवा असे म्हणतात. 
या प्रात्यक्षिकामध्ये आपल्या सरावासाठी संदर्भ सेवेवर 
आधारित प्रश्न दिलेले आहेत त्यांची उत्तरे ग्रंथालयामध्ये 
उपलब्ध असलेल्या संदर्भ साहित्याच्या साहाय्याने शोधून 
काढा आणि शोधल्यानंतर संबंधित संदर्भ ग्रंथाची नोंद 
करा.

